FUNDARGERÐ
Aðalstjórnarfundur haldinn í Tíbrá 10. janúar 2007 kl. 19:30.
Mætt: Bergur, Þórir, Anna, Ragnhildur, Örn, Brynja, Þórdís, Hermann, Helgi, Jóhann og Hallur. Steinunn mætti ekki. Guðbjörg boðaði forföll vegna undirbúnings fyrir flöskusöfnun sunddeildar.
1.
Úthlutun styrks vegna barna- og unglingastarfs 2006
Lögð var fram skipting styrksins milli deilda sem byggt er á iðkendafjölda og tekið úr félagaskrá (Felix) skv. nánari reglum. Rætt var um reglurnar, félagaskrána og 

félagaskipti. Úthlutunin var síðan samþykkt.
2.
Lottóúthlutun 2006
Lögð var fram skipting milli deilda og hún samþykkt.

3.
Aðalfundir deildanna framundan
Formaður sagði að nú færi tími aðalfunda deild í hönd og deildirnar þyrftu að fara að vinna að undirbúningi þeirra og tímasetningu. Fram kom að sunddeild stefnir á að halda sinn fund 20. febrúar. Aðalfundur félagsins verður haldinn fyrir lok apríl.
4.
Vallarmál
Rætt var um vinnu bæjarins við að koma á upphitun gervigrasvallarins. Fram kom að sú ákvörðun fyrri meirihluta um að ráðast í framkvæmdirnar er óbreytt hjá nýjum meirihluta og unnið er að undirbúningi framkvæmda eins og lagt var upp með. Ljóst er að framkvæmdir munu standa yfir fyrstu mánuði ársins. Ákveðið hefur verið að salta völlinn þegar færi gefst. Jafnframt hefur vallarsjóri sótt um aukið fjárframlag til vallarins til að geta mannað vaktir við hann.

5.
Stefnumótun
Örn lagði fram vinnuplan fyrir stefnumótunarvinnu. Vinnuhópur framkvæmda-stjórnar mun taka fyrstu skrefin og undirbúa þátttöku þeirra er síðar koma inn í ferlið. Þórir lagði fram nokkrar hugmyndir um stefnu félgsins til að koma fólki af stað. Rætt var um hafa stefnumótunardag þar sem allir íbúar gætu komið með innlegg. Einnig var rætt um mikilvægi þess að hafa megin stefnu félagsins tiltæka þegar m.a. er leitað til fyrirtækja og stofnana um stuðning.
6.
Önnur mál
- Heimasíðan. Örn sagði frá því að nú væri heimasíða félagsins orðin mjög virk og deildir væru farnar að setja reglulega inn fréttir og upplýsingar. Enn væru þó nokkrar deildir sem ekki væru komnar af stað og hvatti hann þær til að fá aðstoð ef á þyrfti að halda. Hermann lýsti yfir ánægju sinni með heimasíðuna og sagði jafnframt að knatt-spyrnudeildin hefði formlega flutt allt efni sitt yfir á síðuna. 
- Styrktarfyrirtæki. Hermann ræddi um fyrirhugaðan samning við aðalstyrktaraðila félagsins. Fram kom að ekki verður farið í samninga nema að tryggt sé að ávinnigur verði meriri en hann er fyrir og að hagsmunum einstakara deilda gagnvart öðrum fyrirtækjum verði ekki fórnað.
- Æfingar utan héraðs. Formaður benti deildum á að sækja um styrk vegna æfinga utan héraðs fyrir árið 2006. Til ráðstöfunar eru 719.000 krónur.

- Handboltaheimsókn. Hallur sagði frá því að verið væri að vinna að því að fá serbneska U20 landsliðið í handbolta í heimsókn á Selfoss. Fjármögnun verkefnis-ins væri langt komin og stefnt að því að liðið dveldi hér í viku í æfingabúðum.

7.
Bókun aðalstjórnarfundar
“Aðalstjórn Ungmennafélags Selfoss vill færa jólasveinanefnd bestu þakkir fyrir vel unnin störf í þágu félagins og íbúa Selfoss.”
Fundi slitið kl. 21:00.

